Тема: «Существительной».

Уроклэн мугез: Существительнойлэсь лексико-грамматической тодметъёссэ ( мае возьматэмзэ, юанъёссэ, лыдъя вошъяськемзэ) выльысь тодазы уськытоно; пиналъёсты валатонэ вуттоно: существительнойёс, редмет нимъёсты сяна, инкуазь явлениез, дырлэсь но нуналлэсь вакытсэ нимась кылъёсты возьмато.
1 Орг. момент.
Киослы массаж.

Чиньы ( азьчиньоссэс возьмато),

Лудкеч ( пельёссэ возьмато),

Куакеч ( сюръёсты возьмато).

( Азьвыл ужало бур киынызы, собере паллянэныз, нош берлогес кыкна киосынызы. Жоглыксэс йылэтоно.)

2. Чылкыт гожъяськон.
Жыны чур э буква гожъяло, нош кылем жыныяз – е.

3. Орфографической уж:

( Ортчытиське сигнальной карточкаосъя, кудъёсыз дасямын котькуд дышетскисьлы).

Нюлэс, дэри, сюрес,  пилем,  валес, серем, миндэр, эксэй, тэркы, нэнэ, зазег, кенер.
4.Выль тема бордын ужан.

Доска вылын сётэмын кылъёс: Сугон, кыз, укно, кузьыт.
-Та кылъёс полысь кудзэ суреданы луэ? ( Пинылъёслы сётъямын бумага). Кудзэ кылэз суреданы од быгатэ? Малы? ( Кузьыт кылэз суреданы уг  луы, со предметэз уг возьматы.Нош сугонэз, кызэз, укноез адзиськом, суреданы но быгатиськом. Соос арбериосты возьмато.) Туннэ урокын асьмеос тодомы, кызьы та кылъёсты  грамматикаын нимало но мае возьматыны быгато.
241 ужез быдэстоно. Луло предметэз возьматись кылъёслы кин? юан, нош лултэм предметъёсты – ма? юан пуктыны дышетоно.

Физкультминутка.

Жингыр-бенгыр барабан.

Мон со котырти бергай.

Мон со котырти бергай,

Дасэ вуытозь лыдъяй.

243 ужез быдэстыса , тодматско существительнойёслэн портэм значениосыныз.
Синъёслы гимнастика.

Пуко, синъёссы пытсамын. 30 секунд  дыр куспын азьчиньыосын син сэрегъёсты массажировать каро.

Гуртын 245 ужез быдэсто.
5.Уроклы йылпумъян.

Собере пиналъёс «Кылын ожмаськон» шудонэн шудо.

Нылпиос 2 командалы люкисько: ваче сыло яке пуко. Кутске кылын ожмаськон: одигысьтыз командаысь пинал  суредысь предметэз возьматэ но мукет командаысь нылпиосты вераны куре со суредлэсь нимзэ.Тодэмзы понна командалы очко сётиське. Нырысети атакаез соос вормизы шуыны луоз.
